
Ministër Dimovski, pronar të agrobizneseve, zonja dhe zotërinj, mirëmëngjes!  

Është kënaqësi që jam sot këtu për të kremtuar sukseset e këtyre projekteve të 

rëndësishme. Para, pothuajse dy viteve, shumica prej jush ishin prezent në këtë sallë 

të njëjtë për të firmosur marrëveshjet për grante me AgBiz programin e USAID-it, për 

të filluar implementimin e projekteve për zgjerimin e bizneseve tuaja.  

Një ekonomi e tregut, e hapur për konkurrencë të lirë, është mënyra më e mirë  për të 

arritur prosperitet, dhe përgjatë shumë viteve Shtetet e Bashkuara kanë investuar 

shumë resurse dhe përpjekje për të ndihmuar Maqedoninë që të bëjë këtë tranzicion. 

Programi AgBiz është shembull parësor i suksesit në  përfitimin ngafuqia e tregut. 

Kohë më parë, unë kisha mundësinë dhe kënaqësinë të vizitoj disa prej bizneseve 

tuaja dhe të shoh se si po implementohen këto AgBiz projekte. Unë isha i 

impresionuar nga ajo që pash dhe shijova: kompani moderne të paisura me mjete për 

përpunim efikas, “ajvar” të kualitetit të lartë, “lutenicë” dhe verën time të preferuar 

“Vranec.”  

Sektori i bujqësisë së Maqedonisë, i cili veç më sjell 16% të BPV dhe punëson 25% të 

popullatës, ka hapsirë të mjaftueshme që të rritet edhe më tej dhe të arrijë tregjet 

jashtë Maqedonisë dhe rajonit.  

Duke njohur këtë potencial, populli amerikan, përmes AgBiz programit ka siguruar 

ndihmë të madhe për përmirësimin e agrobizneseve në Maqedoni. Që nga viti 2007 

kemi ndihmuar 180 agrobiznese që të përmirësojnë kapacitetin e tyre dhe të bëhen më 

konkurrente në tregjet rajonale dhe botërore.  

Gjatë tre viteve të fundit, AgBiz ka siguruar një gamë të gjërë aktivitetesh për t’u 

ndihmuar agrobizneseve të Maqedonisë të garojnë në tregjet e mëdha. Kjo ka 

përfshirë ndihmë teknike; qasje në mjete financiare; studime për hyrje në tregje dhe 

aktivitete për pjesëmarrje të tyre në tregje; përmirësim të lidhjeve mes prodhuesve, 

përpunuesve dhe shitësve; punëtori, konferenca, panaire tregëtare dhe vizita 

studimore.  

AgBiz përgatiti profile të zinxhirëve të vlerave me qëllim që kompanitë të cilat 

punojnë brenda një zinxhiri të caktuar të mund t’i kuptojnë më mirë kërkesat e tregut 

të atij zinxhiri. Ata siguruan informata më të gjëra mbi tregun, themeluan shoqata të 

prodhuesve dhe tregëtarëve, dhe ndanë njëzet grante për zgjërim të bizneseve.  

Gjatë një viti e gjysëm që lamë pas, AgBiz ekipi punoi shumë ngushtë me klientët e 

AgBiz-it që të implementojnë në mënyrë të suksesshme projektet që rritën 

konkurrencën e këtyre kompanive në tregjet e eksportit.   

Gjatë tetëmbëdhjetë muajve të kaluar, që kur shumica prej jush keni firmosur 

marrëveshjet për grante, jeni ballafaquar me një sërë sfidash në zbatimin e biznes 

planeve tuaja. Dhe disa prej jush keni qenë shumë të suksesshëm në tejkalimin e 

ngadalësimit ekonomik global.  



 

Më paraqet kënaqësi të shoh që kontributi i Qeverisë së Shteteve të Bashkuara, që 

arrin shumën prej gjysëm milion dollarë në grante për AgBiz programën për zhvillim 

të bizneseve kanë gjeneruar eksport prej 28.5 milion dollarë në vitin 2009, dhe kanë 

stimuluar investime shtesë në sektorin privat prej mbi 7.6 milion dollarë.  

Gjithashtu dëshiroj të theksoj që projektet tuaja kanë siguruar të ardhura shtesë për më 

tepër se 10,000 amvisëri në Maqedoni.  

Përkushtimi juaj në përmirësimin e agrobizneseve në Maqedoni është i dukshëm. Me 

kapacitetet tuaja të rëndësishme për prodhimtari, ju keni mundësinë të kontribuoni për 

rritje të mëtejshme të ekonomisë së Maqedonisë. Dhe, përpjekjet tuaja ndihmojnë që 

edhe më shumë të vërtetohet fakti se Maqedonia ka nevojë për më tepër aktivitete 

ekonomike në sektorin privat që të mund të arrijë potencialin e plotë.  

Jam i bindur që përvoja  juaj afariste dhe përkushtimi për t’u rritur do t’u mundësojë 

të tejkaloni sfidat e reja, si dhe mundësi të reja që dalin nga anëtarësimi në 

Organizatën botërore të tregëtisë dhe nga implementimi i Marrëveshjeve për tregëti të 

lirë me shtetet fqinje dhe me BE-në.  

Fakti që ju keni kontribuar me më tepër se 8.5 milion dollarë, apo 86% të vlerës totale 

prej 9 milion dollarë të projekteve për zhvillim është konfirmim i përkushtimit tuaj 

për të ndërtuar bizneset tuaja, duke zhvilluar në mënyrë të vrullshme produktet që 

kanë potencial të mirë për t’u eksportuar, dhe duke përmirësuar njëkohësisht 

zhvillimin e përgjithshëm ekonomik të Maqedonisë.  

Dëshiroj të shfrytëzoj rastin të falemnderoj znj. Eli Tanaskova dhe znj. Eli Josifovska 

nga Radio televizioni i Maqedonisë për bashkëpunimin e tyre me ambasadën tonë dhe 

me projektin tonë AgBiz gjatë përpunimit dhe emetimit të video serive promovuese 

“Verërat e Maqedonisë.” Ky është shembull i shkëlqyeshëm se si kompanitë e 

Maqedonisë mund të promovojnë produktet e tyre në tërë botën.  

Përshëndes secilin anëtar të grupit të AgBiz projektit për zgjërim të bizneseve dhe 

përshëndes iniciativat dhe dedikimin tuaj për t’u bërë më konkurrues, gjë që do të 

ndihmojë në sigurimin e një ardhmërie më të mirë për bizneset tuaja, për të punësuarit 

tuaj, dhe për qytetarët e Maqedonisë në përgjithësi. Urime!  

 


